
KIRISH

5411100-Dorivor o’simliklarni yetishtirish va qayta ishlash texnologiyasi bakalavr ta’lim yo’nalishlari talabalarining o’zlari tanlagan ta’lim yo’nalishi, dorivor o’simliklarni yetishtirish uchun zarur bo’lgan dehqonchilik qonunlari, tuproq unumdorligini saqlash va oshirish usullari, sug’oriladigan yerlarning noqulay sharoitlarini (suv, havo, oziq va issiqlik rejimlarini) tubdan yaxshilash, ulardan samarali foydalanish madaniy o’simliklarning o’sishi va rivojlanishi uchun qulay sharoit yaratish yo’llari, begona o’tlarning biologik guruhlari, xususiyatlari va ularga qarshi kurash choralari, yerga ishlov berishdagi texnologik jarayonlar, yerga ishlov berish usullari, muddatlari, almashlab ekishni tuzish va joriy etish, dehqonchilik tizimi, o’g’itlash tizimi tadbirlarini amalga oshirish, sug’oriladigan yerlarning meliorativ xolatini tubdan yaxshilash, dorivor o’simliklaridan muntazam ravishda yuqori hosil olish va rentabellikni oshirishga erishish kabi masalalarni qamraydi.

Fanining maqsadi va vazifalari

Fanni o’qitishdan maqsad – talabalarda o’zlari tanlagan yo’nalishiga qiziqish uyg’otish, talabalar bilimi, o’quvi va ko’nikmalariga qo’yilgan talablar, fanni o’tish uslublari hamda respublika agrar sohasini barqaror rivojlanishida melioratsiya va dehqonchilik ilmiy izlanish asoslarini axamiyati to’g’risida batafsil tushuncha va bilimlarni shakllantirishdan iborat.

Fanning vazifasi – talabalarga respublika iqtisodiyotida agrar sohaning o’rni va uni barqaror rivojlantirishda mazkur ta’lim yo’nalishi bakalavrlarining rolini talabalar ongiga chuqur singdirish; madaniy o’simliklarning o’sishi va rivojlanishi uchun qulay sharoit yaratish yo’llari, dehqonchilik qonunlari, begona o’tlarning biologik guruhlari, xususiyatlari va ularga qarshi kurash choralari, yerga ishlov berishning ahamiyati, yerga ishlov berishdagi texnologik jarayonlar, yerga ishlov berish usullari, muddatlari, yerni ishlashda resurs va energotejovchi texnologiyalar, yerga minimal ishlov berish usullari, almashlab ekishni tuzish va joriy etish haqida talabalarga ma’lumotlar yetkazish, respublikamizning sug’oriladigan yerlarida tuproqning sho’rlanishi, botqoqlanishi, eroziyani oldini olish va qarshi kurash tadbirlarini; agrar sohada melioratsiya olib boriladigan ishlarni zamonaviy pedagogik texnologiyalar asosida tanishtirishdan iborat.

Fan bo’yicha talabalar bilimiga, ko’nikma va malakasiga qo’yiladigan talablar

«Dehqonchilik va melioratsiya asoslari» fanini o’zlashtirish jarayonida bakalavr: 

Dehqonchilikning ilmiy asoslari va asosiy qonunlari; tuproqning suv, havo, issiqlik, oziq rejimlari va boshqarish usullari; respublika ta’lim tizimi, turlari, bosqichlari, shakli; melioratsiyani rivojlantirish uchun qabul qilingan qonun va qarorlarni; bakalavr darajasiga ega mutaxassislarning kasbiy faoliyat turlari va obyektlari haqida tasavvurga ega bo’lishi kerak; 

Tuproq unumdorligi, madaniyligi, strukturasi va ularni yaxshilashni; begona o’tlar turlari, klassifikasiyalarini; ekinlarni almashlab va navbatlab ekishning ahamiyatini; sho’r tuproqlarning turlarini, sho’rlanish darajalarini, tiplarini; ekinlarga tuzlarning ta’sirini; suv resurslari va manbalarini; sug’orish tarmoqlari va ularning elementlarini; "Ta’lim to’g’risida"gi qonunlarni va Kadrlar tayyorlash milliy dasturini; bibliografik bilimlar asosini bilishi va ulardan foydalana olishi;

Yerni ekishga tayyorlash, ekish muddatlari, ekish usullarini tanlash, ekish; qator oralariga ishlov berish; ekinlarni almashlab va navbatlab ekish tizimlarini tuzish; sug’orish rejasi, sho’r yuvish rejasini tuzish, suv o’lchash; sug’orish muddatlarini belgilash, sug’orishni amalga oshirish; sho’rlanish, botqoqlanish va erroziyaga moyil yerlarda meliorativ nazorat tadbirlarini amalga oshirish; sho’r yuvish usullari, muddatlari, me’yorlari, amalga oshirish texnologiyalari; “Ta’lim to’g’risida”gi qonun va ta’lim tizimi xuquqiy va me’yoriy o’quv hujjatlaridan bilim olish jarayonida foydalanish bo’yicha ko’nikmalariga ega bo’lishi kerak.

Tuproq unumdorligini oshirish; shudgorlash, shudgor sifatini aniqlash usullari; begona o’tlarga qarshi kurashish; tuproqning sho’rlanish darajalarini, suvlarning minerallashganligini aniqlash yo’llari; tuproqning sho’rlanishi, botqoqlanishi va tuproq eroziyasini oldini olish hamda ularga qarshi kurashish tadbirlari; sug’orish, kollektor-zovur tarmoqlaridan foydalanish; ekinlarni sug’orish turlari, tartiblari(sug’orish soni, muddatlari, me’yorlari, tizimlari) va sug’orish usullari;o’quv va ilmiy adabiyotlardan foydalanish xaqida malakalariga ega bo’lishi kerak.

Fanning o‘quv rejadagi boshqa fanlar bilan o‘zaro bog‘liqligi va uslubiy jihatdan uzviyligi

«Dehqonchilik va melioratsiya asoslari» fani asosiy fan hisobida talabalarga o‘qitiladi. Dasturni amalga oshirish uchun o‘quv rejasida rejalashtirilgan matematik va tabiiy (oliy matematika, informatika va axborot texnologiyalari, biometriya, fizika, anorganik va analitik kimyo, organik kimyo, fizik va kolloid kimyo), umumkasbiy va ixtisoslik fanlaridan etarli bilim va ko‘nikmalarga ega bo‘lishlik talab etiladi.

Fanning ishlab chiqarishdagi o’rni

O’zbekiston mustaqillikka erishgandan so’ng respublikamiz qishloq xo’jaligining hamma sohalarida keskin ijobiy o’zgarishlar sodir bo’lmoqda. Bu o’zgarishlar ayniqsa qishloq xo’jaligidagi dolzarb masalalarni ham to’la qamrab olgan. So’ngi yillarda respublikamizda qishloq xo’jaligini rivojlantirish maqsadida mulkchilikning yangicha shakllarini ta’minlash, bozor iqtisodiyotiga o’tish borasida islohotlarni chuqurlashtirishga e’tibor berilmoqda. 

O’zbekiston Respublikasi sharoitida dehqonchilikning ahamiyati juda katta. Ilmiy asoslangan dehqonchilik qonunlari va meliorativ tadbirlarni keng qo’llamasdan turib, qishloq xo’jalik ekinlaridan muntazam ravishda yuqori hosil olish va rentabellikni oshirishga erishish mumkin emas. Shu sababdan ushbu fan asosiy ixtisoslik fani bo’lib, sug’oriladigan dehqonchilikning ajralmas qismi hisoblanadi.

Fanni o’qitishda foydalaniladigan zamonaviy axborot va pedagogik texnologiyalar

Talabalar mazkur fanni o’zlashtirishlari uchun o’qitishning ilg’or va zamonaviy usullaridan foydalanish, yangi informasion-pedagogik texnologiyalarni tadbiq qilish muhim ahamiyatga egadir. Fanni o’zlashtirishda darslik, o’quv va uslubiy qo’llanmalar, ma’ruza matnlari, tarqatma materiallar, elektron materiallar, virtual stendlar hamda gerbariylardan foydalaniladi. Fanning o’qitish turlari dasturda ko’rsatilgan mavzular ma’ruza, amaliy mashg’ulotlar shaklida olib boriladi. Shuningdek atroflicha bilim olishni ta’minlash maqsadida magistrlarga mustaqil ish mavzulari ham beriladi. Fanni zamonaviy pedagogik uslublar – «Klaster», «Bumerang», «Debatlar» tarzida o‘tish ham ko‘zda tutilgan. Ma’lumotlar ko‘rgazmali o‘quv qurollari, multimedia, mikroskop, total va kesmali preparatlar yordamida olib boriladi. Ma’ruza, semenar va laboratoriya darslarida mos ravishdagi ilg‘or pedagogik texnologiyalardan foydalaniladi.
ASOSIY QISM
«Dehqonchilik»

Kirish 

Fanning maqsadi, vazifasi va rivojlanish tarixi. O’simliklarning hayot omillari va dehqonchilik konunlari. Madaniy o’simliklarning yorug’lik, harorat, havo, oziq va suvga bo’lgan talabi. Dehqonchilikning minimum (minimum, optimum, maksimum), hayot omillarini birgalikda ta’sir etish, tuproqdan olingan moddalarni qaytarish, hayot omillarining teng ahamiyatliligi va bir-birini almashtira olmasligi qonunlari va ularning dehqonchilikdagi ahamiyati. 

Tuproq unumdorligi va madaniyligi. Struktura va uning ahamiyati
Tuproq unumdorligi haqida tushuncha. Tabiiy, sun’iy, potensial va samarali unumdorlik tushunchalari. Tuproq unumdorligini oshirish usullari. Tuproq madaniyligi. Tuproqni madaniylashtirishning: agrofizikaviy, agrokimyoviy va biologik usullari. Tuproqdagi organik moddalar va ularning o’simliklar hayotidagi ahamiyati. 

Tuproqning suv va havo rejimlari hamda ularni boshqarish usullari
Tuproqning suv rejimi va uni boshqarish usullari. O’simlik hayotida va tuproqda suvning ahamiyati. O’simliklarning o’sishi va rivojlanishi uchun talab qilinadigan suvning miqdori. Tuproqdagi namning asosiy manbalari, suv shakllari. Tuproqning suv xossalari(nam sig’imi, suv o’tkazuvchanligi, suv ko’taruvchanlik qobiliyati, suv bug’latish xususiyati). O’simliklarning transpirasiya koeffisiyenti. Suv rejimini boshqarish usullari. 

Tuproqning havo rejimi va uni boshqarish usullari. O’simlik hayotida atmosfera hamda tuproq havosining ahamiyati va uning kimyoviy tarkibi. Tuproq havo rejimini uni donadorligiga, namligiga, unga ishlov berilishiga va suv rejimiga bog’likligi. Havo rejimini boshqarish usullari. 

Tuproqning issiqlik va oziq rejimlari hamda ularni boshqarish usullari
Tuproqning issiklik rejimi va uni boshqarish usullari. Tuproqdagi issiklik manbalari. O’simliklar urug’larining unib chiqishi, o’sishi va rivojlanishida issiqlikka bo’lgan talab. O’simliklar uchun kerak bo’lgan minimal, maksimal va optimal haroratlar. Ularning mikroorganizm va organik moddalargata’siri. Issiqlik rejimini boshqarish usullari.

Qishloq xo’jalik ekinlarining oziq elementlariga bo’lgan talabi. O’simliklar hayotida makro va mikroelementlarning roli. O’simliklar oziqlanishida mikroorganizmlarning roli. Tuproqning oziq rejimini yaxshilashda almashlab ekish va don-dukkakli o’simliklarning ahamiyati. Tuproqning oziq rejimini boshqarish usullari. 

Begona o’tlar, ularning zarari va biologik xususiyatlari. Begona o’tlarga qarshi kurash choralari
Begona o’tlar haqida tushuncha, ularning dehqonchilikka keltiradigan zarari va biologik xususiyatlari. Serurug’ligi, urug’lar unuvchanligini uzoq yillar davomida saqlanishi, urug’larni har xil muddatlarda unib chiqishi. Moslashgan begona o’tlar. Begona o’tlarning ko’payishi va tarqalish yullari. Begona o’tlarning biologik guruhlari va hisobga olish usullari. Begona o’tlar klassifikasiyasi(biologik guruhlari). Oziqlanish usuliga qarab- parazit(tekinxo’r) va noparazit begona o’tlar. Parazit begona o’tlar(haqiqiy va yarim tekinxo’r) va ularning vakillariga tavsif. Noparazit begona o’tlar. Kam yilliklar va ko’p yilliklar, ularning vakillariga tavsif. Begona o’tlarni hisobga olish usullari va dalalarni begona o’tlar bilan ifloslanganlik xaritasini tuzish hamda undan foydalanish. 

Begona o’tlarga qarshi kurash tadbirlari. Begona o’tlar tarqalishini oldini oluvchi, qiruvchi va karantin tadbirlar. Agrotexnik, kimyoviy, biologik va boshqa kurash choralari. Begona o’tlarni yo’qotishda kuzgi shudgorning ahamiyati. Ekishdan oldin va qator oralaridagi begona o’tlarni yo’qotish. Biologik kurash choralari va almashlab ekishning ahamiyati. Kimyoviy kurash tadbirlari. Gerbisidlar klassifikasiyasi, Qo’lllash usullari va muddatlari. Gerbisidlarni qo’llashda ehtiyot choralari. 

Yerga ishlov berish, haydash usullari va sifati
Yerga ishlov berishning umumiy masalalari, maqsadi va vazifalari; yerga ishlov berish qurollari va yerga mexanikaviy ta’sir etish. Yerni ishlashdagi texnologik jarayonlar: qatlamni ag’darish, yumshatish, aralashtirish, zichlash, tekislash, egat, cheklar olish. Yerni haydash muddati, chuqurligiva agregat tezligi. Yerni asosiy ishlash qurollari. Plug turlari, tuzilishi. Otval (agdarg’ich)larning turlari. Ularning ishlashi va vazifasi. Yerni ikki qavatli(yarusli) plugda haydash. Qatlamni ag’darmay yerni ishlash. Yerni ishlash sifatiga ta’sir etuvchi omillar. Tuproqning texnologik xususiyatlari. Haydash usullari: uzunasiga va aylanma haydash. Aylanma haydashning kamchiliklari. Uzunasiga haydash, dalalarni zagon (taxta) larga bo’linishi, bo’lingan zagonlarni navbatlab ichkariga va tashqariga qarab ag’darib haydash. Yerni yuza yumshatish. Yerni lushchilnik, chizel-kultivator, “zig- zag” borona, diskli borona, motiga kabi qurollar bilan yuza yumshatish. Yerni yuza yumshatish sifati. 

Shudgor va uning turlari
Shudgor, shudgor turlari va ularni amalga oshirish tizimi. Lalmikorlikda toza shudgor-almashlab ekishning asosiy elementi. Band shudgor, uni o’tkazish sharoitlari va yetishtiriladigan ekinlar. Qishloq xo’jalik ekinlaridan yukori va sifatli hosil olishda kuzgi shudgorning ahamiyati. Kuzgi shudgorni o’tkazish muddatlari, chuqurligi. Yerni kuzda qo’shqavatlab shudgorlash, haydash chuqurligini tabaqalashtirish. 

Yerga ekin ekishdan oldin va keyin ishlov berish
Yerga ekin ekishdan oldin ishlov berishning maqsadi va vazifalari. Qishloq xo’jalik einlarini ekishdan oldin yerlarni tekislash. Tekislash usullari: joriy, qisman va asosiy tekislash. Tuproqni chizellash, boronalash, kultivasiya qilish, disklash, molalash, dalaga g’altak(katok) bosish. Yumshoq qatlam hosil qilish. Urug’larning qiyg’os unib chiqishi uchun sharoit yaratish. Ekin ekkandan keyin tuproqqa ishlov berish. Har xil qishloq xo’jaligi ekinlarida qatqaloqni yo’qotish usullari. Qator oralari ishlanadigan ekinlarda tuproqqa ishlov berish. Yoppasiga ekilgan kuzgi, bahorgi va takroriy ekinlarga ishlov berish. 

Qishloq xo’jalik ekinlarini ekish usullari
Qishloq xo’jalik ekinlarini o’z vaqtida va sifatli ekishning ahamiyati. Qishloq xo’jalik ekinlarini ekish usullari. Sochma usulda ekish, keng qatorlab ekish, seruyalab ekish, qatorlab, to’p-to’p qilib ekish, yoppasiga qatorlab ekish, tor qatorlab ekish, pushtaga ekish, egatga ekish, tasmasimon ekish, uyalarga belgilangan miqdorda urug’ ekish va boshqalar. Ekish muddatlari, chuqurligi, urug’ ekish miqdori va o’simliklarni oziqlanish maydoni. 

Almashlab ekish
Almashlab ekish, surunkasiga ekish va monokultura haqida tushuncha. Almashlab ekishning tarixi, rivojlanishi va uni joriy etish. Ekinlarni ilmiy asosda navbatlab ekilishi. Almashlab ekishning agrotexnik va tashkiliy- xo’jalik hamda iqtisodiy jihatdan ahamiyati. Almashlab ekish klassifikasiyasi va sxemasi, rotasiyasi hamda rotasiya jadvali. O’tmishdosh ekinlarning ahamiyati, oraliq va siderat ekinlar. 

Dehqonchilik tizimi
Dehqonchilik tizimi haqida tushuncha. Ibtidoiy(primitiv), ekstensiv va intensiv dehqonchilik tizimlari. Dehqonchilik tizimining rivojlanish tarixi va ahamiyati. Dehqonchilik tizimlarining muhim tarkibiy qismlari. Almashlab ekish maydonlari va tizimlarini tashkil qilish. O’g’itlarni qo’llash, erni ishlash, begona o’tlar, o’simlik kasalliklari va zararkunandalariga, qurg’oqchilikka, suv va shamol eroziyasiga qarshi kurashning maxsus choralari, sug’orish va zax qochirish, ishlab chiqarishni tashkil qilish. Ilg’or xo’jaliklarning yerdan unumli foydalanish va dehqonchilik madaniyatini ko’tarish tajribalari. 

«Melioratsiya asoslari»
Melioratsiya haqida umumiy tushunchalar va uning hozirgi ahvoli hamda rivojlantirish istiqbollari
Qishloq xo’jalik melioratsiyasi-qishloq xo’jaligini jadallashtirish asosi, qishloq xo’jaligi uchun noqulay bo’lgan tabiiy sharoitlarni tubdan yaxshilash usullarini o’rgatuvchi fan. Melioratsiya fanining boshqa fanlar bilan bog’liqligi. Respublikada melioratsiyaning tarixi va hozirgi ahvoli. Hukumat qarorlari negizida melioratsiyani rivojlantirish istiqbollari.

Xorijiy davlatlarda (MDH respublikalari va boshqa rivojlangan davlatlarda) melioratsiyaning ahvoli va rivojlantirish istiqbollari. 

Qishloq xo’jalik melioratsiyasining vazifalari. Yaxshilash obyektlariga va uslublariga ko’ra melioratsiya turlari (iqlim, tuproq, gidrogeologik va gidrologik) (suv-xo’jalik, agrotexnik, gidrotexnik, mexanikaviy, kimyoviy). 

Yerlarning meliorativ halotiga tabiiy va suv-xo’jalik sharoitlarining ta’siri
Tuproqlar meliorativ ahvoliga tabiiy sharoitlarining ta’siri. Gidrogeologik zonalar. Irrigasiya– xo’jalik sharoitlarining tuproq meliorativ holatiga ta’siri. Tuproqlarni birlamchi va ikkilamchi sho’rlanishlari. Tuproqlar sho’rlanishining asosiy manbalari va sabablari. Sho’rlangan tuproqlar, ularning turlari. Sho’rxok va sho’rxoksimon, sho’rtob va sho’rtobli tuproqlar Sho’rxok va sho’rxoksimon tuproqlar. Sho’rtob va sho’rtobli tuproqlar. O’zbekistonda tuproqlarni tarqalishi, ularni xossalari. Tuproqlarning sho’rlanganlik darajasi va tarkibiga ko’ra turlari. Sho’r tuproqlarni meliorativ holati va ularni baholash. 

Tuzlar va ularning o’simliklarga ta’siri. O’simliklarning tuz ta’siriga chidamliligi
Sho’rlangan tuproqlarda uchraydigani tuzlar. Tuzlarning suvda eruvchanligi. Tuzlarning o’simliklarga ta’siri darajalari. Zararli va zararsiz tuzlar. Tuzlar antagonizmi. Tuzlarning o’simliklarga ta’sir sabablari: a) bevosita(tuproqlarning fiziologik quruqligi, o’simliklar mineral oziqlanishining buzilishi, o’simliklarning zaharlanishi); b) ishqoriylikning birdan ortib ketishi; v) sho’rtoblanish. Ekinlarning tuzga chidamliligi. Tuproqda tuzlarning yo’l qo’yilishi mumkin bo’lgan miqdorlari. Tuzga chidamlilikka ta’sir etuvchi sharoitlar va uni oshirish yo’llari. 

Sizot suvlari, ularning rejimi, balansi va kritik chuqurligi. Tuproqning tuz rejimi va balansi
Tuproq suvlari: sizot, yer osti suvlar(bosimli va bosimsiz) artezian suvlari. Sizot suvlar rejimi va unga ta’sir etuvchi sharoitlar. Sizot suvlarining tuproqning suv va tuz rejimiga va ekinlar hosildorligiga ta’siri. Sug’oriladigan yerlarning meliorativ rejimlari(avtomorf, avtomorf-gidromorf, gidromorf). Sizot suvlarining maqbul chuqurliklari va ularni belgilovchi omillar. Sizot suvlarning kritik chuqurliklarini belgilovchi omillar. Sizot suvlar muvozanati(balansi) va uni hisoblash formulasi. Tuproqning tuz muvozanati(balansi) va uni hisoblash formulasi. Sizot suvlari va tuz muvozanati, ularni hisoblash formulasi, uning natijalarining(ijobiy, salbiy, tenglik) ahamiyati. 

Yer sho’rlanishi va botqoqlanishini oldini olish va qarshi kurashda qo’llaniladigan meliorativ, agromeliorativ va suv xo’jalik tadbirlar
Tuproq sho’rlanishi va botqoqlanishining oldini olish va unga qarshi kurashda qo’llaniladigan meliorativ tadbirlar. Sug’oriladigan yerlarni meliorativ jihatdan tadqiqot qilish va baholash(meliorativ mintaqalar, kichik mintaqalar va gidromodul rayonlar buyicha) hamda oldini olish tadbirlarining asosiy vazifalari. Sug’oriladigan yerlarni meliorativ nazorati va yerdan foydalanish koeffisenti. 
Yerlarni tekislash, uning agrotexnik va meliorativ ahamiyati, turlari (kapital, joriy, qisman). O’rmon ihota daraxtlari ekish va ularni meliorativ ahamiyati(mikroiqlimga, eroziyaga, sizot suvlar rejimiga ta’siri). G’o’za-beda almashlab ekishni tashkil etish va uning meliorativ ahamiyati va uning sizot suvlar rejimiga ta’siri. Yerlarni qulay meliorativ holatini ta’minlash uchun qo’laniladigan suv xo’jalik tadbirlari. Suvdan rejali foydalanish, suv oborotini qo’llash, sug’orish tarmoqlaridan suvni filtrasiyaga sarflanishini kamaytirish, sizot suvlaridan ekinlarni sug’orishdan foydalanish, tejamli sug’orish usullarni qo’llash. 

Sho’rlangan yerlarni yuvish, yuvish me’yorlari, usullari va o’tkazish muddatlari
Sho’rlangan yerlarni yuvish. Sho’r yuvish samaradorligiga tuproq-gidrogeologik, iqlim va agrotexnik sharoitlarining ta’siri. Sho’r yuvish muddatlari, usullari va o’tkazish texnikasi. Sho’r yuvish me’yorlari va uni hisoblash. Zovurlashtirilgan va zovurlashtirilmagan sharoitlar uchun sho’r yuvish me’yorlari. Sho’r dog’larni yuvish va o’zlashtirish. 

Sug’oriladigan yerlarda zovurlarning ahamiyati va turlari
Zovurlar ularning tiplari va vazifalari. Zovurlardan foydalanish tarixi, ahamiyati va samaradorliklari. Ochik gorizontal zovurlar. Zovurlarning ta’siri mexanizmi. Zovurlarning umumiy va ish chuqurligi. Zovurlarni rejali joylashtirish. Zovurlar chuqurligi va ular orasidagi masofa va zovur oqimining moduli. Ochik gorizontal zovurlarning afzalliklari va kamchiliklari. Ochiq zovurlardan foydalanish. Yopiq, zovurlarning tuzilishi, suv singish jarayoni, quvurlarni joylashtirish chuqurligi, nishabligi, zovurlar orasidagi masofa, kuzatish quduqlari. Zovurlar faoliyatining ishdan chiqish sabablari. Tik(vertikal) zovurlar, ularning tuzilishi. Zovur quduqlarini joylashtirish tizimi. Zovur suvlaridan foydalanish. 

Sho’rhok va sho’rhokli, sho’rtob va sho’rtobli, taqirli tuproqlar va qumliklarni o’zlashtirish
Sho’rhok va sho’rhoksimon yerlar o’zlashtiriladigan rayonlar. Sho’rhok va sho’rhokli tuproqlarning meliorativ holati, o’zlashtirish texnologiyalari (zovurlashtirish, tekislash, kuzgi-qishki sho’r yuvish, sholi ekib sho’rini yuvish, o’zlashtirishda qo’llaniladigan agromeliorativ tadbirlar). 

O’zlashtirilgan yerlardan foydalanish yo’llari (dastlabki o’zlashtirish ekinlari, asosiy ekinlar va ularning agrotexnikasi, almashlab ekish tizimi, o’zlashtirilgan yerlarni meliorativ nazorati). Sho’rtob va sho’rtobli yerlar o’zlashtiriladigan rayonlar. Sho’rtob va sho’rtobli tuproqlarning meliorativ holati, o’zlashtirish texnologiyalari (zovurlashtirish, tekislash, kuzgi-qishki sho’r yuvish, sholi ekib sho’rini yuvish, o’zlashtirishda qo’llaniladigan ximiyaviy tadbirlar). O’zlashtirilgan yerlardan foydalanish yo’llari. Tuproqlarni o’zlashtirish va o’zlashtirilishi mumkin bo’lgan taqirli va taqirsimon, gipsli, karbonatli tuproqlar, ularning meliorativ holati, o’zlashtirish texnologiyasi, o’zlashtirishning o’ziga xos usullari (chuqur yumshatish, tilmalash, mineral va organik moddalar solish, qumlash). O’zlashtirilgan yerlardan foydalanish yo’llari(dastlabki ekinlar va ularning agrotexnikasi, almashlab ekish tizimi).

Qumliklar va qumli tuproqlar tarqalgan rayonlar. Qumliklarni mustahkamlash va daraxtzorlar barpo qilish. Qumliklarni ko’chishiga qarshi qo’laniladigan agrotexnik tadbirlar. Kimyoviy va fitomelioratsiya. 

Tuproqlar eroziyasi, sel oqimi, ularni oldini olish va qarshi kurash tadbirlari
Suv va shamol eroziyasi. Tarqalish rayonlari, vujudga kelish sabablari. Suv va shamol eroziyasini oldini olish va ularga qarshi kurash tadbirlari(agrotexnik, o’rmon-texnik va gidrotexnik). Sug’orish natijasida yuzaga keladigan irrigasiya eroziyasi va uni oldini olish hamda unga qarshi kurash tadbirlari. 

O’zbekistonda sel oqimi vujudga keladigan mintaqalar. Sel oqimini paydo bo’lish sabablari. Sel oqimiga qarshi kurash choralari(agroo’rmon, meliorativ va gidrotexnik tadbirlar). 
Laboratoriya mashg’ulotlarini tashkil etish bo’yicha tavsiya va ko’rsatmalar
Laboratoriya mashg’ulotlarini mustaqil bajarishda umumiy texnik qoidalarga rioya qilish. Bajarilgan mustaqil laboratoriya ishi bo’yicha tegishli xulosa qilish va ishni topshirish. Zarur bo’lgan preparat, kimyoviy reaksiyalar va texnik vositalarni to’g’ri tayyorlanganligi va sozligiga ishonch hosil qilish. Laboratoriya ishlari har bir talaba tomonidan alohida-alohida bajariladi. Bunda avvalo talaba bajariladigan laboratoriya ishining nazariy va amaliy tomonini qisqacha izohlab beradi. So’ngra laboratoriya ishining bajarilishi davomida olingan natijalarni xulosalab o’z daftariga yozib qo’yadi. Ushbu xulosalar o’qituvchi tomonidan og’zaki muloqot shaklida tekshiriladi. 
Tavsiya etiladigan laboratoriya mashg’ulotlarining mavzulari:

1. Tuproq agregatlarining suvga chidamliligini N.I.Savvinov usulida aniqlash. 

2. Egat olib (infiltrasiya usulida) va bostirib sug’orishda struktura elementlarining chidamliligiga tuproq havosining ta’sirini aniqlash. 

3. Haydalma qatlam tuzilishini aniqlash. 

4. Tuproqning maksimal dala nam sig’imini aniqlash. 

5. Har xil tuproqlarning suv o’tkazuvchanligini aniqlash. 

6. Tuproqning suv ko’tarish xususiyatini aniqlash. 

7. Tuproqning texnologik xossalarini aniqlash. 

8. Tuproqning namligi va zaxirasini aniqlash. 

9. Tekinxo’r begona o’tlar va ularni aniqlash. 

10. Bir va ikki yillik, ko’p yillik begona o’tlarni aniqlash. 

11. Tuproqning begona o’tlar urug’i bilan ifloslanganligini hisobga olish. 

12. Dalalarni begona o’tlar bilan ifloslanganligini xaritalash
13. Gerbisidlar klassifikasiyasi, ularni qo’llash me’yorini aniqlash. 

14. Almashlab ekish va uning rotasion jadvalini ishlab chiqish. 

15. Suvlarning sifati va sug’orish uchun yaroqliligini aniqlash.
16. Sug’oriladigan yerlarda sizot suvlarni bug’lanishga sarfini aniqlash.
17. Sug’oriladigan yerlarda sizot suvlar sathining ko’tarilishini aniqlash.
18. Tuproq va sizot suvlar orasida bo’ladigan yillik suv almashinuvini aniqlash.
19. Tuproqda tuzlarning yo’l qo’yilishi mumkin bo’lgan miqdorini N.T.Minashina bo’yicha aniqlash. 

20. Tuproqdagi tuzlarning o’rtacha miqdori, tuproqdagi tuz zaxirasini va tuproqdan yuvib chiqariladigan tuz miqdorini aniqlash
21. Tuproqning sho’rlanganlik xarakteri(tipi)ni aniqlash. 

22. Zovurlashtirilgan va zovurlashtirilmagan sharoitda sho’r yuvishning umumiy me’yorini hisoblash.
23. Tuproq eritmasi konsentrasiyasini xlor-ioni bo’yicha aniqlash. 

24. Sho’r yuvish rejasini tuzish. 

25. Tuproqlarning sho’rlanganlik darajasi, sizot suvlarning joylashgan chuqurligi va ularning minerallashganlik darajasini o’simlik qoplamiga ko’ra aniqlash. 

26. Doimiy chuqur zovurlar orasidagi masofani zovur oqimi va tuproqning suv o’tkazish qobiliyatigi ko’ra aniqlash.
27. Zovur oqimi modulini hisoblash
28. Tuproqdagi tuzlarning yillik balansini hisoblash.
Izoh: Ishchi o‘quv dasturni shakllantirishda laboratoriya mashg‘ulotlarini o‘quv rejadagi soatlarga mos holda OTM imkoniyati darajasida tanlab bajariladi.

Mustaqil ishni tashkil etishning shakli va mazmuni

Mustaqil ishlash uchun talabalarga “Dehqonchilik va melioratsiya asoslari” faniga oid ma’lumotlar mavjud bo’lgan turli adabiyotlar tavsiya etiladi. Bundan tashqari zarur hollarda laboratoriyalardagi mavjud asbob va uskunalar ham ularni yaxshi biluvchi mutaxassis yoki o’qituvchi ishtirokida talabalar ixtiyoriga beriladi. Mustaqil ishlash uchun beriladigan mavzular va ishlar individual xarakterda bo’lib, talabalarning mavzularni yanada chuqurroq o’rganishga qaratilgandir. Tavsiyalar individual talabga asoslanadi va joriy, oraliq nazorat shaklida yoki referat hamda muloqot tarzida topshiriladi.

Talaba mustaqil ishni tayyorlashda muayyan fanning xususiyatlarini hisobga olgan holda quyidagi shakllardan foydalanish tavsiya etiladi:

· laboratoriya mashg’ulotlariga tayyorgarlik ko’rish:

· darslik va o’quv qo’llanmalar bo’yicha fan boblari va mavzularini o’rganish;

· tarqatma materiallar bo’yicha ma’ruzalar qismini o’zlashtirish;

· maxsus adabiyotlar bo’yicha fan bo’limlari yoki mavzulari ustida ishlash:

· yangi texnikalar, texnologiyalar bilan ishlashni o’rganish;

· talabaning o’quv-ilmiy –tadqiqot ishlarini bajarish bilan bog’liq bo’lgan fanlar bo’limlari va mavzularni chuqur o’rganish:

· faol va muammoli o’qitish uslublaridan foydalaniladigan o’quv mashg’ulotlari:
Tavsiya etilayotgan mustaqil ishlarning mavzulari ro’yxati:
· 1. O’zbekiston Respublikasi hukumatining qishloq xo’jaligida islohotlarni chuqurlashtirish borasidagi qonun va qarorlarini o’rganish va ishlab chiqarishda qo’llash
· 2. O’rtacha va kuchli sho’rlangan yerlarni o’zlashtirish texnologiyasi va ulardan samarali foydalanish yo’llari
· 3. Sho’rlanish darajalari bo’yicha sho’r yuvish normalarini va sonlarini ishlab chiqish
· 4. Sug’orishda kollektor-zovur va chiqindi suvlardan foydalanish
· 5. Sug’oriladigan dehqonchilik sharoitida gerbisid va o’g’itlardan foydalanish xususiyatlari
· 6. Tog’ oldi rayonlarida tuproq ustidan sug’orish xususiyatlari
· 7. Sug’oriladigan yerlarda sizot suvlarning ko’tarilish sathini aniqlash. 

· 8. Respublikamiz dehqonchiligining hozirgi holati, muammolar va hal qilish yo’llari bo’yicha ilmiy maqolalar sharhi
· 9. Begona o’tlarning tuproq-iqlim sharoiti va ekinlar agrotexnikasiga bog’liq holda tarqalishi va ularga qarshi kurash
· 10. Ekin ekishdan keyin qator oralariga ishlov berish
· 11. Yerga asosiy ishlov berish usullarining tuproq xususiyatlari va o’simliklarni o’sishi hamda rivojlanishiga ta’siri
Dasturning informasion-metodik ta’minoti
Darsni o’tishda mavzularning murakkab va oddiyligiga qarab ta’limning zamonaviy (xususan interfaol) usullari, pedagogik va axborot – kommunikasiya (mediata’lim, amaliy dastur paketlari, prezentasion, elektron-didaktik) texnologiyalar qo’llaniladi. Ta’minot vazifasini zamonaviy darsliklar, o’quv qo’llanmalari va boshqa o’quv-uslubiy adabiyotlar, dissertasiyalar, monografiyalar, ilmiy maqolalar, amaliy ko’rsatmalar, elektron adabiyotlar, internet va boshqa ma’lumotlar bajaradi.
Tavsiya etilgan darslik va o‘quv qo‘llanmalar ro‘yxati

